
​​​​​​​​​​​​​​​​​​__________________________

Helge Andre Njåstad

Ordførar

SAKSFRAMLEGG.

Sakshandsamar: 
Steinar Hole
Arkiv: 610  

Arkivsaksnr.:
07/00889



SAL AV TANGNESET I TORANGSVÅG - GNR. 37 BNR. 56 I AUSTEVOLL

Saksnr :
Utval:
Møtedato.

0077/07
Kommunestyret
26.06.2007

Rådmannen si tilråding:

Austevoll kommunestyre vedtek at Tangneset, gnr. 37 bnr. 56 i Austevoll vert seld som råtomt.  Kjøpar må sjølv stå for reguleringsplanoppstart.  

Rådmannen får fullmakt til å lysa området ut for sal.

Formannskapet får fullmakt til å godkjenna salet.  
Saksdok :

1.   Brev av 19.06.2007 frå Solhaug AS.  
2.   E-post motteken 23.04.07 frå Knut Våge.

3.   Brev motteke 11.09.06 frå Garda Marie AS.

4.   Brev motteke 20.06.2007 frå Bergen og Omland Friluftsråd.

Bakgrunn:

Kommunen har teke mot brev av 19.06.2007 frå Solhaug AS, 5384 Torangsvåg, om kjøp av Tangen i Torangsvåg.  Det gjeld det områder kommunestyret i sak 094/06 vedtok å makebyta med Bergen og Omland friluftsråd mot kommunen sin eigedom gnr. 32 bnr. 003 i Navågen.  Eigedomen Tangneset har gnr. 37 bnr. 56 i Austevoll.

Kommunen har og teke mot fleire førespurander om kjøp av tomt i området, jfr. vedlagte brev.

Det ligg og føre brev frå BOF.

Søknad frå Solhaug AS vart referet i formannskapet sitt møte 21.06.2007 og det vart gjort følgjande samrøystev vedtak:

Formannskapet tilrår ovanfor kommunestyret at Tangneset vert seld som råtomt og kjøpar må sjølv stå for reguleringsplan (planarbeid er godkjent) oppstart.  Rådmannen får fullmakt til å lysa ut området for sal.  Formannskapet får fullmakt til å godkjenna salet.

I investeringsbudsjettet for 2007 er det sett av kr. 140.000,- til utarbeiding av reguleringsplan i kommunal regi.   Planutvalet har i møte 21.06.2007 godkjent oppstart av planarbeidet.  Kommunen har og hatt andre førespurnader om kjøp av tomt i området.

Vurdering:

  
SAKSFRAMLEGG.

Sakshandsamar: 
Steinar Hole
Arkiv: U00  

Arkivsaksnr.:
07/00803



REGIONALT NÆRINGSUTVIKLINGSSELSKAP - BUSINESS REGION BERGEN

Saksnr :
Utval:
Møtedato.

0078/07
Kommunestyret
26.06.2007

Rådmannen si tilråding:

Austevoll kommunestyre vedtek at Austevoll kommune skal gå inn som aksjonær i Business Region Bergen AS der Hordaland fylkeskommune og Bergen kommune kvar eig 35 % av aksjekapitalen.

Spørsmålet om finansiering av aksjekapitalen vert å ta opp som eiga sak når aksjefordelinga er klar.  
Saksdok :

1.   Brev av 23.05.2007 m/vedlegg frå Bergen kommune.  
Bakgrunn:

Bergen kommune og Hordaland fylkeskommune har i samarbeid med regionrådet for Bergen og Omland arbeidd med planar om å omorganisera næringsarbeidet i regionen slik at det vert meir samarbeid på tvers av kommunegrensene.  Arbeidet er no koma så langt at tida er inne til å skipa aksjeselskapet Business Region Bergen AS   (arbeidsmamn).

Arbeidet i Business Region Bergen AS var i utgongspunktet tenkt innanfor følgjande områder:


*   Hav, kyst og energinæringane


*   Innovasjon og entreprenørskap


*   Kultur og opplevelsenæringane

Arbeidet med Strategisk næringsplan for Bergen og samarbeid/dialog med næringsliv, kompetanseinstitusjonar og Hordaland fylkeskommune, har ført til at Business Region Bergen sine arbeidsområder vert følgjande (framlegg):


*   Næringspolitisk verkstad


*   Marknadsføring/profilering


*   Oppfølgingsservice og næringspådrivar


*   Etablerarteneste


*   Prosjektinitiering


*   Kompetansepådrivar

Det vert elles vist til vedlegg.

Vurdering:

Fylkesrådmannen har skreve saksutgreiing til fylkesutvalet der han viser til at trongen   for driftskapital vert 15-20 mill. kronar første året og at fylkeskommunen sin aksjekapital vil utgjera 350.000 kroner for 35 % av aksjekapitalen.  Det betyr i så fall at aksjekapitalen vert 1 mill. kroner og at dei andre aksjonærane, utanom Bergen kommune og Hordaland fylkeskommune, samla må gå inn med 300.000 kroner i aksjekapital.  Kor stor del Austevoll må betala er ikkje avgjort.  Dette vert først klart når heile aksjefordeling er klar.  Det kan først skje etter at alle kommunane, som er inviterte, har svara.  Fylkesrådmannen har og skreve sak til fylkesutvalet sitt møte 24.05.07 og fylkestinget sitt møte 12.06.07 Fylkesrådmannen konkluderer med at det er rett å etablera sterkare samarbeid om næringsutviklinga i Bergensregionen.  Utfrå fylkeskommunen si rolle som regional utviklar, er det naturleg at fylkeskommunen går inn som sentral partnar i selskapet og hjelper til økonomisk.

Rådmannen meinar at Austevoll kommune bør følgja fylkeskommunen og gå inn i Business Region Bergen AS der Hordaland fylkeskommune og Bergen kommune kvar eig 35 % av aksjekapitalen.  

Når det gjeld dei økonomiske sidene ved å verta aksjonær, vil rådmannen koma tilbake til dette i eiga sak når det vert kjent kor stor del av aksjekapitalen Austevoll kommune skal betala.    Det hadde vore naturleg at aksjekapitalen vart finansiert frå Næringsfondet.  Etter vedtektene § 7 B kan midlane ikkje nyttast til kommunal aksjekapital i private verksemder.  Sidan dette ikkje er ei privat verksemd, meinar rådmannen at vedtektene gjev opning for å nytta av Næringsfondet til dette føremålet.

SAKSFRAMLEGG.

Sakshandsamar: 
Lars Erling Horgen
Arkiv: P22  

Arkivsaksnr.:
07/00269



BEKKJARVIK FISKERIHAMN - FORPROSJEKT OMPRIORITERING

Saksnr :
Utval:
Møtedato.

0034/07
Formannskapet
13.03.2007

0033/07
Kommunestyret
22.03.2007

0079/07
Kommunestyret
26.06.2007

Rådmannen si tilråding:

Kommunestyret viser til saksutgreiinga og endrar prioriteringa i hamneprosjekta slik:

1. Bekkjarvik fiskerihamnprosjekt byggetrinn 1,2 og 3

2. Rabben molo  
Saksdok :

Notat frå møte på Rabben den 12.06.07  
Bakgrunn:

For å sikra at byggearbeidet kunne setjast i gang så snart kystverket hadde løyvt tilskot til uybygginga, hadde rådmann og leiar av OSK møte med ein del av interresentane på Rabben den 12.06.07  for å få klarlagt om det var mogeleg å få prosjektet finansiert. Konklusjonen frå møtet var at dette ikkje var mogeleg, og at ein gjerne såg at denne moloen vart teke inn i det store prosjektet på Salthella/Rabben. – (kopi av notatet er teke inn her.)

NOTAT

MØTE VEDK. FINANSIERING AV MOLO PÅ RABBEN 

Det var kalla inn til møte vedk. bygging og finansiering av molo på Rabben den 12.06.07

I kontorbygget til vestevik eiendom på Rabben.

Dei som var til stade var: Ole Bertin Rabben, Ole Jostein Rabben, Ole Olsen, Johannes Søli, Tore Dalseide. Og frå kommunen møtte Rolf Nøstdal og Lars- Erling Horgen.

Kommunen kalla inn til møte for å få klarlagt om det var mogeleg å få finansiert utbygginga slik det var opplegg på i finansieringsplanen og søknaden. Det for å sikra at ikkje det smae som skjedde på Salthella vert resultatet.

Etter drøftinga i møtet var det semje om at Det ikkje var mogeleg å skaffa til veie dei midlane som var budsjettert til å vera den ”private delen” og at ein derfor såg for seg at denne moloen burde vera ein naturleg del av det store prosjektet Salthella-Rabben.

Det var samsundes semje om at administrasjonen skulle leggja fram sak til kommunestyret for å omprioritera utbyggingsprosjekta i kommunen. 

Etter dette vil kommuneadministrasjonen prioritera Bekkjarvik i 3 byggetrinn først med Rabben Molo deretter dersom den ikkje kjem inn i det store prosjektet, men at det likevel er mogeleg å snu litt på dette dersom det viser seg at Rabben har eit stort behov for moloen.

  
Vurdering:

Administrasjonen viser til at prosjektet i Bekkjarvik er fullfinasiert dersom det vert gjeve tilskot, og kan startast opp så snart det er gjeve tilsagn på tilskot, det er gjeve samtykke til oppstart frå kystverket og byggeløyve frå kommunen, samt at reguleringsplanen er ferdig og godkjendt.

Rådmanne rår derfor til at kommunestyret ompriorietrer prosjekta slik at  Bekkjarvik no kjem først med 3 byggetrinn og Rabben molo som nr. 2.  
SAKSFRAMLEGG.

Sakshandsamar: 
Steinar Hole
Arkiv: 646 A20  

Arkivsaksnr.:
07/00801



LÆREMIDLAR I GRUNNSKULEN

Saksnr :
Utval:
Møtedato.

0077/07
Formannskapet
21.06.2007

0080/07
Kommunestyret
26.06.2007

Rådmannen si tilråding:

Austevoll kommunestyre vedtek at  tiltaket læremidlar i skulen førebels ikkje vert iverksett.
Saksdok :

Oversendingsframlegg til rådmannen.  
Bakgrunn:

Følgjande framlegg frå Kunt K. Kalvenes vi formannskapsmøte 21.06.2007 vart vedteke oversendt rådmannen.

Austevoll formannskap ber rådmannen leggje fram sak der det vert vurdert å setja ut i livet sak om læremidlar.  Det må undersøkjast om innkjøpet kan gjerast som investering.  
Vurdering:

I driftsbudsjettet for 2007 vart det sett av kr. 500.000,- til læremidlar i skulen.

På grunn av den økonomiske situasjonen har iverksetjing av dette tiltaket vore sett på vent inntil vidare, saman med nokre andre tiltak innan helse- og sosialsektoren og skule- og kultursektoren.  Det er formannskapet som har fullmakt til å godkjenna når tiltaka kan iverksetjast.  I formannskapsmøte 21.06.07, sak 076/07, vart det vedteke å setja tiltaket aktivitørstilling ut i livet.

Rådmannen har undersøkt om læremidlar kan bokførast som investering.  Det er mogeleg dersom det vert gjort store innkjøp på minst 100.000 kroner og lærebøkene har ei levetid på minst 3 år.  Investeringa må i tilfelle finansieriast frå salsinntekter.  Det kan ikkje lånast  pengar til det.   

Rådmannen vil likevel frårå at dette tiltaket vert sett ut i livet.  Kommunestyret har utan unntak gjort vedtak om at salsinntekter skal nyttast til nedbetaling av lånegjeld for å redusera renteutgiftene.  Kommunen slit og framleis med stort oppsamla underskot, renta aukar, slik at det er viktig å få ned lånegjelda.  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
07/00898



FERJESITUASJONEN I AUSTEVOLL

Saksnr :
Utval:
Møtedato.

0081/07
Kommunestyret
26.06.2007

Rådmannen si tilråding:

  
Saksdok :

Brev 20.06.2007 frå ordførar til Tide Sjø.  
Bakgrunn:
Saka om ”b-ferje” vart teke opp i Politisk kvarter på formannskapsmøte 21. juni.  Ordføraren sitt brev til Tide Sjø med krav om reserveferje og betre informasjon vart referert.  Det var semje om å drøfta problemstillingane i kommunestyret slik at det frå kommunestyret si side kan koma ei fråsegn om situasjonen.  Dette for å følgja opp ordføraren sitt skriv og vise kor viktig saka er for Austevoll-samfunnet.

Vurdering:

  
SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
05/01385



GNR 36 BNR 7 OG GNR 37 BNR 3 - GODKJENNING AV REGULERINGSPLAN

MAKKHAMN HUNDVÅKØY. 

Saksnr :
Utval:
Møtedato.

0125/05
Planutval
27.10.2005

0101/05
Kommunestyret
08.11.2005

0008/06
Planutval
24.01.2006

0011/06
Kommunestyret
31.01.2006

0135/06
Planutval
21.11.2006

0080/07
Planutval
21.06.2007

0082/07
Kommunestyret
26.06.2007

Planutvalet si tilråding:

Austevoll kommunestyre godkjenner i medhald av plan og bygningslova § 27-2, reguleringsplan for Makkhamn, gnr. 36/7 og gnr. 37, bnr. 003 med fleire. Planføresegnene er dagsett 30.04.07, stempla 07.05.07 og plankartet  dagsett 30.04.07 og stempla 07.05.07.  
Handsaming/vedtak i Planutval den 21.06.2007 sak 0080/07

Handsaming:

  
Vedtak:

  Austevoll kommunestyre godkjenner i medhald av plan og bygningslova § 27-2, reguleringsplan for Makkhamn, gnr. 36/7 og gnr. 37, bnr. 003 med fleire. Planføresegnene er dagsett 30.04.07, stempla 07.05.07 og plankartet  dagsett 30.04.07 og stempla 07.05.07.  
Saksdok :

1. E-post frå arkitekt O Sæter den 25.04.07.

2. Brev frå søkjar O Sæter motteke 07.05.07 med plan og føresegner.

3. Planføresegner dt. 30.04.07 motteke 07.05.07. 

4. Brev dt 31.05.07 frå Fylkesmannen der han trekkjer motsegna.  
5. Brev med fråsegn frå fylkeskommunen motteke 12.03.07. 

6. Brev dt 14.02.07 med motsegn frå fylkesmannen, miljøvernavdelinga. 

7. Brev frå fylkesmannen, landbruksavdelinga den 12.02.2007.

8. Brev dt 22.01.2007 frå Kystverket Vest.

9. Brev dt. 15.03.07 frå Statens vegvesen til ark. O Sæter.

10. Brev frå Statens vegvesen til Austevoll kommune den 08.02.07. 

11. Brev til Statens vegvesen dt 27.02.07 frå ark. Oddvar Sæter. 

Bakgrunn:

Både Austevoll kommune og fylkesmannen kravde justeringer i planen og planføresegnene slik at desse vart i tråd med kommuneplanen. Fylkesmannen sendte motsegn til planforslaget.

Fylkesmannen si landbruksavdeling og Kystverket hadde ikkje spesiele merknader til planen.     

Planen vart så bearbeidda og justert på fleire punkter.

Vurdering:

Krav frå Kystverket om at tiltak i sjø skal godkjennast av Kystveket er teke inn i føresegnene.

Statens vegvesen hadde fleire krav som måtte imøtekomast. Dei ønskte 50 meter byggegrense mot riksvegen men har akseptert 40 meter. Denne er lagt inn på plankartet. Vidare skal naudsynte vegtilknytninger til   riksveg med avkøyrsler, busommer og gangvegar/fortau vera på plass før det blir gjeve løyve til å ta området i bruk, før det vert gjeve byggeløyver. Dette er teke inn i føresegnene.

Fylkeskommunen stilte krav om at planen viste til nyleg funne kulturminne ved barnehagen, at situasjonsplanen vert vist til i føresegnene. Dette er teke med i føresegnene. Dei ba også om at det vert teke omsyn til terreng og landskap under utbyginga. Dette er teke med i føresegnene pkt. 3.1.

Fylkesmannen fann det uheldig at kommunen ikkje fulgde overordna plan og rammer i kommuneplanen. Naust måtte definerast i tråd med føresegner i kommuneplanen. Fylkesmannen fremja så motsegn til  planforslaget. Spesielt gjaldt dette naust som ikkje skal nyttast som fritidsbustader og storleiken på nausta. Desse forholda er bragt i orden med brevet frå fylkesmannen der han trekkjer motsegna, jfr brev dt. 31.05.07. 

Byggjesaksavdelinga, Austevoll kommune, ba om at det vart innteikna cotehøgder for hovudetasje og underetasje. Dette er vist på plankartet. Elles er det gjort nokre plantekniske justeringer i kartet etter høyringsrunden.

Rådmannen kan etter denne prosessen rå til at reguleringsplanen vert godkjend.

SAKSFRAMLEGG.

Sakshandsamar: 
Bjørn Wefring
Arkiv: L12  

Arkivsaksnr.:
07/00824



GNR 57/0027 SØKNAD OM OPPSTART REGULERINGSPLAN - HESTAVIK

Saksnr :
Utval:
Møtedato.

0081/07
Planutval
21.06.2007

0083/07
Kommunestyret
26.06.2007

Planutvalet si tilråding:

Austevoll kommunestyre godkjenner i medhald av plan og bygningslova § 27 – 1.1, at det vert sett i gang planarbeid for gnr. 57, bnr. 27, parsell Hestavik ved Kolbeinsvik.   Søkjar sørgjer for kunngjøring og underretning om oppstart planarbeid. 

Handsaming/vedtak i Planutval den 21.06.2007 sak 0081/07

Handsaming:

  
Vedtak:

  Austevoll kommunestyre godkjenner i medhald av plan og bygningslova § 27 – 1.1, at det vert sett i gang planarbeid for gnr. 57, bnr. 27, parsell Hestavik ved Kolbeinsvik.   Søkjar sørgjer for kunngjøring og underretning om oppstart planarbeid. 

Saksdok :

1. Søknad frå Per H Gjuvsland, om oppstart planarbeid for gnr. 57/27.

2. Ortofoto over området.

3. Grunnkart som viser eigedomen.

4. Fullmakter til Per H gjuvsland frå andre eigare av eigedomen.   
Bakgrunn:

Eigarane av gnr. 57/27 ønskjer å få laga ein reguleringsplan for eigedomen i Hestavik nær Kolbeinsvik. Føremålet vil vera fritidsbustader.  
Vurdering:

Området er i kommuneplanen LNF-område utan føresegner om utbygging. Eit større område vidare langs vegen vestover til Bussesund er sett av til fritidsbustader. Dette er regulert gjennom to reguleringsplanar. Rådmannen har ingen merknader til vidare utbygging av fritidsbustader her og rår til at søknaden vert godkjent.   
